
— Président de la Chambre des Députés
(s.) Fernand Etgen

= Luxembourg, le 31.05.2021

ALTERNATIV DEMOKRATESCH
REFORMPARTEI
Groupe parlementaire

Har President,

Har Fernand Etgen
President vun der Deputéiertechamber
19, um Krautmaart

L-1728 Létzebuerg

Létzebuerg, den 31. Mee 2021

Sou wéi d'Chambersreglement et virgeséit, bieden ech lech, dés parlamentaresch Fro un den Har
Schoulminister weiderzeleeden.

Den 18. Mee 2021 huet de Schoulminister dat neit Unterrechtsfach Digital sciences virgestallt,
dat an den énneschte Klasse vum Secondaire classique an technique agefouert waert ginn. De
Ministér deelt am Hibléck op dés Neierung mat: «Les digital sciences seront enseignées dans
les trois langues véhiculaires pour mieux respecter les compétences linguistiques des éleves
et des enseignants.»

An deem Kontext hunn ech folgend Froen un den Har Schoulminister:

D)

2)

3)

4)

Wat sinn déi drai Unterrechtssproochen (“langues véhiculaires”)? Ass hei gemengt,
dass am neien Unterrechtsfach ofgewiesselt gétt téschent drdi Sproochen, oder gétt
eng Sprooch bestémmt, an dar dann den Unterrecht wahrend engem Joer stattfénnt?
Ween entscheet iwwer d'Sprooch, déi benotzt gétt?

De Ministar schreift, dass domat d'Sproochekompetenze vun de Schiiler besser
respektéiert géife ginn. Heescht dat, dass de Ministéar eng Unterrechtsprooch
favoriséiert, an deenen d'Schiiler méi kompetent sinn, fir dass si esou besser verstinn?
Oder heescht dat, dass de Ministdr eng Unterrechtssprooch favoriséiert, an deenen
d'Schiiler manner kompetent sinn, fir dass si déi Sprooch da besser léieren?

Kann de Ministédr sech esou eng Approche och virstellen an anere Facher?
Beispillsweis, fir am klassesche Lycée, vu Quatrieme un, an de sougenannten
Niewefacher de fraie Choix vun der Unterrechtssprooch zouzeloossen, dést also och
am Hibléck op d’Kompetenze vun de Schler?

Gesait den Har Minister an der aktueller Situatioun, an dar de Schiler eng Sprooch,
namlech Franséisch, an enger ganzer Rei Facher vu Quatrieme un opgezwonge gétt,
een "non-respect des compétences linguistiques des éléves"?

Mat déiwem Respekt,

Fred Keup
Deputéierten

| Antwert vum Minister fir Educatioun, Kanner a Jugend op d’parlamentaresch Fro Nr. 4383 vum
honorabelen Hér Deputéierte Fred Keup

Ad 1)

Am neie Fach Digital Sciences gétt an den drai Landessproochen enseignéiert. D'Texter, déi genotzt
ginn, wéerten och an dditscher, franséischer oder och létzebuergescher Sprooch virleien. D’Sujete
stinn hei am Vierdergrond an net d’Sproochkompetenze vum Schiiler. Den Enseignant ass frai ze
entscheeden, jee no Situatioun, Klass a Sujet, wéi eng Sprooch sech jeeweils am beschten eegent, fir
de Schiiler e Sujet méi no ze bréngen.

Donieft wdert am Fach och e Glossaire mat engleschen Ausdréck entstoen, well Englesch weltwait
d’Sprooch vun der Digitaliséierung ass.

Ad 2)

Den Enseignant ass frai ze entscheeden, opgrond vun de Sproochkompetenze vun de Schiilerinnen a
Schiiler, jeeweils déi Sprooch ze benotzen, déi am beschten dozou biidréit, datt de Sujet vun de
Schiilerinnen a Schiiler beschtméiglech verstane ka ginn. D’Unterrechtsmaterialien, déi vum SCRIPT
zesumme mat Enseignanten aus de Schoulen ausgeschafft goufen, wierten och draisproocheg sinn.
Esou soll séchergestallt ginn, datt de Facteur Sprooch keen Hindernis duerstellt beim Verstoe vum
Cours.

Ad 3)

De Ministére fir Educatioun, Kanner a Jugend ka sech duerchaus eng Approche virstellen, wou e
flexibelen Emgang mat der Langue véhiculaire gefleegt gétt. Am Fach Digital Sciences wéi och am Fach
Vie et Société ginn heizou wdertvoll Erfarunge gesammelt. Et ass awer am Moment net geplangt, dés
Approche op aner Ficher auszedeenen.

Ad 4)

De System vun de sougenannte Langues véhiculaires ass e System, dee sech bewiert huet. Allerdéngs
ass et wichteg, d’Unterrechtsmethoden, déi didaktesch Materialien an d’Evaluatiounsmethode
permanent weiderzeentwécklen an un d’Realitéiten um Terrain unzepassen.

D’Entscheedung, fir am neie Fach Digital Sciences flexibel mat der Unterrechtssprooch émzegoen, ass
dann och net esou ze interpretéieren, datt doduerch de System vun de Langues véhiculaires an anere
Facher a Fro gestallt géif ginn.

